
govindAShTakam by Swami Brahmananda

கோ³விந்தா³ஷ்டகம் ஸ்வாமிப்³ரஹ்மாநந்த³க்ரு’தம்

ஶ்ரீ க³ணேஶாய நம:॥
சிதா³நந்தா³காரம் ஶ்ருதிஸரஸஸாரம் ஸமரஸம்
நிராதா⁴ராதா⁴ரம் ப⁴வஜலதி⁴பாரம் பரகு³ணம் ।
ரமாக்³ரீவாஹாரம் வ்ரஜவநவிஹாரம் ஹரநுதம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 1॥
மஹாம்போ⁴தி³ஸ்தா²நம் ஸ்தி²ரசரநிதா³நம் தி³விஜபம்
ஸுதா⁴தா⁴ராபாநம் விஹக³பதியாநம் யமரதம் ।
மநோஜ்ஞம் ஸுஜ்ஞாநம் முநிஜநநிதா⁴நம் த்⁴ருவபத³ம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 2॥
தி⁴யா தீ⁴ரைர்த்⁴யேயம் ஶ்ரவணபுடபேயம் யதிவரை:
மஹாவாக்யைஜ்ஞேயம் த்ரிபு⁴வநவிதே⁴யம் விதி⁴பரம் ।
மநோமாநாமேயம் ஸபதி³ஹ்ரு’தி³ நேயம் நவதநும்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 3॥
மஹாமாயாஜாலம் விமலவநமாலம் மலஹரம்
ஸுபா³லம் கோ³பாலம் நிஹதஶிஶுபாலம் ஶஶிமுக²ம் ।
கலாதீதம் காலம் க³திஹதமராலம் முரரிபும்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 4॥
நபோ⁴பி³ம்ப³ஸ்பீ²தம் நிக³மக³ணகீ³தம் ஸமக³திம்
ஸுரௌகே⁴ ஸம்ப்ரீதம் தி³திஜவிபரீதம் புரிஶயம் ।
கி³ராம் பந்தா²தீதம் ஸ்வதி³தநவநீதம் நயகரம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 5॥
பரேஶம் பத்³மேஶம் ஶிவகமலஜேஶம் ஶிவகரம்
த்³விஜேஶம் தே³வேஶம் தநுகுடிலகேஶம் கலிஹரம் ।
க²கே³ஶம் நாகே³ஶம் நிகி²லபு⁴வநேஶம் நக³த⁴ரம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 6॥

ரமாகாந்தம் காந்தம் ப⁴வப⁴யலயாந்தம் ப⁴வஸுக²ம்
து³ராஶாந்தம் ஶாந்தம் நிகி²லஹ்ரு’தி³ பா⁴ந்தம் பு⁴வநபம் ।
விவாதா³ந்தம் தா³ந்தம் த³நுஜநிசயாந்தம் ஸுசரிதம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 7॥
ஜக³ஜ்ஜ்யேஷ்ட²ம் ஶ்ரேஷ்ட²ம் ஸுரபதிகநிஷ்ட²ம் க்ரதுபதிம்
ப³லிஷ்ட²ம் பூ⁴யிஷ்ட²ம் த்ரிபு⁴வநவரிஷ்ட²ம் வரவஹம் ।
ஸ்வநிஷ்ட²ம் தா⁴ர்மிஷ்ட²ம் கு³ருகு³ணக³ரிஷ்ட²ம் கு³ருவரம்
ஸதா³ தம் கோ³விந்த³ம் பரமஸுக²கந்த³ம் ப⁴ஜத ரே ॥ 8॥
க³தா³பாணேரேதத்³து³ரிதத³லநம் து:³க²ஶமநம்
விஶுத்³தா⁴த்மா ஸ்தோத்ரம் பட²தி மநுஜோ யஸ்து ஸததம் ।
ஸ பு⁴க்த்வா போ⁴கௌ³க⁴ம் சிரமிஹ ததோऽபாஸ்தவ்ரு’ஜிநோ
வரம் விஷ்ணோ:ஸ்தா²நம் வ்ரஜதி க²லு வைகுண்ட²பு⁴வநம் ॥
॥ இதி ஶ்ரீ பரமஹம்ஸ ஸ்வாமி ப்³ரஹ்மாநந்த³ விரசிதம்

ஶ்ரீ கோ³விந்தா³ஷ்டகம் ஸம்பூர்ணம் ॥

